
 According to many scientists, among the diseases of adolescents 
and girls, issues related to the protection of reproductive health 
have a special place. It is on the rise among adolescent girls as a 
result of conditions such as pathological pregnancy, childbirth, and 
abortion. It is becoming clear that adolescent girls are not yet fully 
prepared for marriage in the somatic, physical, sexual and 
psychosocial areas. It is expedient to solve this problem in a 
comprehensive way with the direct participation of health care 
enterprises, governing social organizations and adolescents. When 
analyzing the results of interviews with adolescent girls, it is 
explained by the fact that they do not have relevant information 
about their visits to medical institutions and do not have confidence 
in the confidentiality of interviews with medical staff. Therefore, we 
urge you to conduct research on this issue in the context of the rural 
health post "J. Yusupov" Pastdargom district of Samarkand region. 
The above considerations formed the basis of our investigative 
research. The aim of the study was to analyze the reproductive 
health data of adolescent girls and their mothers. 

Ўспирин-қиз болалар ва уларнинг оналарининг 
репродуктив саломатлик хақидаги билимларини 
текшириш натижаларининг таҳлили ва унинг сифат 
кўрсаткичини яхшилаш 
 

  АННОТАЦИЯ  

Калит сўзлар: 
Репродуктив саломатлик 
Сифат кўрсаткичлари 
Ўспирин-қиз болалар 
Бирламчи бўғин 
Тиббий хизмат сифати  

 Кўпчиллик олимларнинг фикрича ўспирин-қиз 
болаларнинг касалликлари орасида репродуктив 
саломатликни мухофаза қилишга бағишланган масалалар 
алохида ўрин эгаллайди. Ўспирин-қиз болалар орасида 
патологик хомиладорлик, туғиш жараёни ва хомилани сунъий 
олдириб ташлаш каби холатлар натижасида кўпаймоқда. 
Ўспирин-қизлар турмушга чиқишга соматик, жисмоний, 
жинсий ва психосоциал йўналишларда хали тўла-тўқис тайёр 
эмаслиги маълум бўлмоқда. Бу муаммони соғлиқни мухофаза 
қилиш корхоналари, бошқарувчи социал ташкилотлар ва 
ўспирин ёшларнинг бевосита иштироқида комплекс холда хал 
қилиниши мақсадга мувофиқдир. Ўспирин-қиз болалар билан 
олиб борилган сухбатларнинг натижалари таҳлил қилинганда, 
уларнинг тиббий муассасаларга мурожаат қилиб 
туришликлари хақида тегишли маълумотларга эга 
эмасликлари ва тиббий ходимлар билан ўтқизилувчи 
суҳбатларнинг сир сақланишига ишончлари йўқлиги билан 
тушунтирилади. Шунинг учун бизлар Самарқанд вилоят 
Пастдарғом туман «Ж.Юсупов» номли ҚВП шароитида мазкур 
муаммо бўйича тадқиқот ишларини олиб боришга ундади. 
Юқорида баён қилинган фикр-мулохазалар бизнинг текширув-
таҳлилий тадқиқотимизга асос бўлди. Ишнинг мақсади 
ўспирин-қизлар ва уларнинг оналарининг репродуктив 
саломатлик хақидаги маълумотларини таҳлил қилиш. 

 

Анализ результатов тестирования знаний девочек-
подростков и их матерей о репродуктивном здоровье и 
повышение качества оказания медицинских услуг 
 

  АННОТАЦИЯ  

Ключевые слова: 
Репродуктивное здоровье 
Показатели качества 
Девочки-подростки 
Первичное звено 
Качество 
Медицинских услуг 

 По мнению многих ученых, среди болезней девочек-
подростков особое место занимают вопросы, связанные с 
охраной репродуктивного здоровья. Она растет среди девочек-
подростков в результате патологических беременностей, 
родов и абортов. Очевидно, что девочки-подростки еще не 
полностью подготовлены к браку вследствие соматической, 
физической, сексуальной и психосоциальной незрелости. Эту 
проблему целесообразно решать комплексно при 
непосредственном участии учреждений здравоохранения, 
руководящих общественных и молодёжных организаций. При 
анализе результатов собеседований с девочками-подростками 

выяснили, что они не имеют информации о необходимости 
посещения медицинских учреждений и не уверены в 
конфиденциальности собеседований с медперсоналом. Это 
послужило поводом провести исследование по данному 
вопросу в СВП «Дж. Юсупов» Пастдаргомского района 
Самаркандской области. Приведенные выше данные легли в 
основу нашего исследования. Его целью был анализ данных о 
знаниях и информированности по вопросам репродуктивного 
здоровья девочек-подростков и их матерей. 

 

КИРИШ 
Кейинги йилларда ювенология (ўспиринлар хақида фан)га қизиқиш 

ривожланмоқда, чунки уларнинг саломатлигини мухофаза қилиш йўли билан келажак 
авлод саломатлигини сақлашда ижобий натижаларга эришиш мумкин. Ўспирин-қиз 
болалар бирнеча йиллардан кейин репродуктив ёшга боргач авлодларни кўпайтириш 
вазифасини бажарадилар. Уларнинг репродуктив саломатлигини келажакни 
белгилайди. Болаларнинг соғлом туғилишига маданий ва тушунган холда ёндошиш 
репродуктив саломатликни мухофаза қилишда муҳим омил хисобланади. Репродуктив 
саломатликнинг сақланишига ижобий таъсир қилувчи омиллар хақида ўспирин-
қизларнинг тегишли маълумотларга эга бўлиши бу ёшлар хулқининг тўғри 
ривожланишига сабаб бўлади. 

Кўпчилик олимларнинг фикрича ўспирин-қиз болаларнинг касалликлари 
орасида репродуктив саломатликни мухофаза қилишга бағишланган масалалар 
алоҳида ўрин эгаллайди. Ўспирин-қиз болалар орасида касаллик хомиладорлик, туғиш 
жараёни ва хомилани сунъий олдириб ташлаш каби холатлар натижасида кўпаймокда. 

Ўспирин-қиз болалар орасида хомиладорлик кўпгина хаёт учун ховфли 
холатларнинг ривожланишига сабаб бўлади, жумладан: хомиланинг чала туғилиши, 
ўлик туғилиши, кичик вазн билан туғилиши, туғилиш жараёнида хар хил 
асоратларнинг кузатилиши, оғир холдаги токсикозлар (гестозлар)нинг кузатилиши, 
кесарев кесиш усулларида туғдириб олиш ва хоказолар. Ўспирин-қиз болалар аёллар 
консультатив поликлиникаларига кам холларда мурожаат қиладилар, ёки умуман 
мурожаат қилмайдилар, ўспиринлар поликлиникаларига бормайдилар. Улар кўпчилик 
холларда хомиладорликдан сақланиш усулларини билмайдилар. 

Ўспирин-қиз болалар билан олиб борилган суҳбатларнинг натижалари таҳлил 
қилинганда, уларнинг тиббий муассасаларга мурожаат қилиб туришликлари хақида 
тегишли маълумотларга эга эмасликлари ва тиббий ходимлар билан ўткизилувчи 
суҳбатларнинг сир сақланишига ишончлари йўқлиги билан тушунтирилади. 
Ўзбекистон Республикасида ҳар йили оналар ўлимининг таҳлил қилиб борилиши 
маълум ахамият касб этади. Йилдан-йилга ёш, биринчи туғаётган аёллар орасидаги 
ўлим кўрсатгичининг ўсиб бориши тиббий ходимларга ховфнинг ошишига сабаб 
бўлмоқда. Бундан катта ховф эса ўспиринлар орасида хали ёши тўлмаганларининг 
турмушга чиқиш холлари кўпайиши бўлмоқда. Кўпгина касалликларнинг 
ривожланиши эса ёшларнинг (ўспиринларнинг) турмуш қуриши, хомиладор бўлиши ва 
туғиш жараёнларига боғлик бўлмоқда. 

Шундай қилиб, ўспирин-қизлар турмушга чиқишга соматик, жисмоний, жинсий 
ва психосоциал йўналишларда хали тўла-туқис тайёр эмаслиги маълум бўлмокда. Бу 
муаммони соғлиқни мухофаза қилиш корхоналари, бошқарувчи социал ташкилотлар ва 

ўспирин ёшларнинг бевосита иштироқида комплекс холда хал қилиниши мақсадга 
мувофиқдир.  

 
МАТЕРИАЛЛАР ВА ТАДҚИҚОТ УСУЛЛАРИ 
Бизлар Самарқанд вилоят Пастдарғом туман «Ж.Юсупов» номли ҚВП шароитида 

ўспирин қиз болалар ва уларнинг оналарининг репродуктив саломатлик хақидаги 
билимларини текшириш натижаларининг таҳлил қилиш ва унинг сифат кўрсаткичини 
яхшилаш бўйича тадқиқот ишларини олиб бордик. Самарқанд вилоят Пастдарғом 
туман «Ж.Юсупов» ҚВП шароитида репродуктив саломатлик хақида саволлари мавжуд 
бўлган махсус анкеталар тузиб уларни 10-11 синфларнинг ўспирин-қизлари ва 
уларнинг оналарига тарқатдик. Йиғиб олинган анкеталардаги ўспирин-қизлар ва 
уларнинг оналари репродуктив саломатлик хақида қайси даражада тушунчаларга эга 
эканлигини таҳлил қилдик. «Ж.Юсупов» ҚВП шароитида репродуктив саломатлик 
бўйича сифат кўрсаткичи текшириш мақсадида стандартлар ва индикаторлар ишлаб 
чиқилди ва амалиётга тадбиқ этилди. Репродуктив саломатлик бўйича сифат 
кўрсаткичини текширган пайтида топилган камчиликларни бартараф этиш мақсадида 
Режалаштириш, Тадбиқ этиш, Ўрганиш ва Амалга Ошириш инструменти бўйича сифат 
кўрсаткичига ўзгартиришлар киритилди. Мазкур тадқиқот ишлари Самарқанд вилоят 
Пастдарғом туманига карашли «Ж.Юсупов» ҚВП олиб борилди. Беркитилган ҚВПда 
умумий ахоли сони 4032 нафар кишилардан иборат. Ушбу ҚВП карамоғида 2-та ўрта 
мактаб мавжуд (86 ва 109-сонли урта мактаблар). ҚВПга қарашли 86-сонли ўрта 
мактабнинг 10 ва 11 синф ўспирин-қизлари ва уларнинг оналари текширилди. Жами 
10-11 синф ўспирин-қизлардан 75 нафари ва 16 нафар уларнинг оналари текширилди. 
Текшириш 3 ой давомида утказилди.  

 
НАТИЖАЛАР 
Текширилганларнинг 35 нафар ўспирин-қизлар 10 синф, 46,6%-ни ташқил 

қилади, 40 нафар ўспирин-қизлар 11 синфдан бўлиб, 53,4%-ни ташкил қилади. 
Текшириш учун махсус анкета – саволлар тузилиб, унда репродуктив саломатликни 
муҳофаза қилиш усуллари киритилди. Бу анкета саволлар текширишда қатнашган 
ўспирин – қизларга ва уларнинг оналарига тарқатилди. Анкета – саволлар усулида 
текширилган оналарнинг ёшлари 35дан 45 ёшгача эди. Ўспирин-қизлар ва уларнинг 
оналарига анкета-саволлар тарқатиш билан бир қаторда бизлар Самарқанд вилоят 
Пастдарғом туманига қарашли «Ж.Юсупов» ҚВПда репродуктив саломатлик бўйича 
қилинаётган ишларнинг сифат кўрсаткичини ҳам текширдик. Сифат кўрсаткичини 
текшириш мақсадида махсус стандартлар ва уларга индикаторлар ишлаб чиқилди. 

Анкета-савол билан текширишдан ташқари биз махаллада, асосан аёллар билан 
кенгайтирилган маданий-оқартув ишлари олиб борилди. Маданий-оқартув ишлари 
олиб боришдан мақсад оналарнинг репродуктив саломатлик хақидаги тушунчаларини 
кенгайтириш хисобланди. Бу иш аёллар билан индивидуал равишда суҳбатлар ўтказиш, 
репродуктив саломатликнинг долзарб муаммоларидан маърузалар ўқиш тариқасида 
олиб борилди. 

Ўспирин-қизлар ва уларнинг оналари орасида репродуктив саломатлик бўйича 
суст билими мавжудлигига олиб келувчи сабабларнинг хаммасини бир нечта гурухга 
бўлиш мумкин: 

1. КВПда ишлаб келаётган шифокор томонидан асосий сабаблар қўйидагича: 

• КВПда тиббий далилларга асосланган репродуктив саломатлигига таалуқли 
клиник протоколлар ва стандартларнинг камлиги. 

• Фертил ёшдаги аёлларга контрацептив воситаларини тавсия этишда 
шифокорлар томонидан билимга суст эга бўлмиши. 

• Охирги 3 йил давомида КВПда ишлайдиган шифокорлар репродуктив 
саломатлик бўйича ўз малакасини оширмаганлиги. 

• Контрацепцияни тавсия этилгандан сунг назоратнинг пастлиги. 
2. КВПда ишлаб келаётган ўрта тиббий ходимлар томонидан асосий сабаблар 

қўйидагича: 
• Патронаж ишларининг сустлиги. 
• Репродуктив саломатликга оид булган билимларнинг пастлиги. 
3. КВП маъмурияти ишига таалуқли муаммолар қўйидагича: 
• Контрацептив воситаларини камлиги. 
• БИВ-ни қўйиш учун махсус хонанинг йуқлиги. 
4. Ўспирин қиз-болалар ва уларнинг оналари томонидан мавжуд булган 

муаммолар: 
• Репродуктив саломатлик буйича билимга умуман эга бўлмаслик. 
• Контрацептив воситаларини харид қилишга оилавий шароитининг яхши 

эмаслиги. 
• Контрацепция мақсадида қўлланиладиган воситаларининг ўз вақтида қабул 

қилмаслиги. 
Анкета-савол усулида текшириш ўтказилиб тахлил қилинганда кўйидаги 

келтирилган натижаларга эга бўлдик: 75 нафар ўспирин-қизлардан атиги 1 нафари 
(1,4%) аёллар репродуктив тизими хақида бирмунча тўғри хулосага эга, 8 нафар қизлар 
(10,7%) репродуктив тизимни эркаклар ва аёлларнинг бир-бирига бўлган муносабат 
деб тушунганлар, 26 нафар қизлар (34,6%) «репродуктив тизим» билан 
«хомиладорликни» бир-бири билан алмаштириб юборади, қолган 40 нафар қизлар 
(53,3%) билмаймиз деб жавоб беришган.  

Самарқанд вилоят Пастдарғом туманига қарашли «Ж.Юсупов» ҚВП шароитида 
репродуктив саломатлик хақида 2 нафар қизлар (2,7%) тарқоқ тушунчага эга, 13 нафар 
қизлар (17,3%) тўғри жавоб беришган, қолган 60 нафар қизлар (80%) 
билмасликларини баё қилган. 9 нафар қизлар (12%) 75 нафар қизлардан биринчи хайз 
кўриш муддати хақида тўғри тушунчага эга. 

ҚВП шароитида ховфли ва кенг тарқалган жинсий йўл орқали юқайдиган 
касалликлар, шу жумладан ОИТС хақида сўралганда 22-та ўспирин-қизлар (29,3%) бу 
хил венерик касалликларни санаб берганлар. Хомиладор бўлиб қолмаслик мақсадида 
ишлатиладиган дориворлар ва усуллар хақида фақат 22 нафар (29,3%) қизлар 
тушунчага эга эканлиги аниқланди. 32 нафар (42,6%) қизлар хайз кўриш оғриқсиз 
бўлиши керак деган тушунчага эга. Кўпчилик ўспирин-қиз болалар, яъни 51 нафари 
(68%) жинсий алоқалар хақидаги маълумотларни ойномалардан, кинофильмлардан ва 
танишларидан олганликлари хақида муълумот беради. 

Анкета-савол воситасида сўралган 16 нафар ўспирин-қиз болаларнинг 
оналаридан бирортаси репродуктив тизим ва репродуктив саломатлик хақида ўз 
ёшлари ва маълумотларига монанд холда қониқарли тушунчага эга эмас эканликлари 
аниқланди. 2 нафар она (12,5%) репродуктив тизими давлат тенглигидан аёллар 
саломатлигини мустахкамлашга қаратилган ишлар деб тушунади. 5 нафар оналар 

(31,2%) биринчи марта қизларнинг хайз кўриш муддати, агарда хайз кўриш мунтазам 
бўлмаганда врачларга мурожаат қилиш зарурлиги хақида тўғри тушунчага эга 
эканлигини баён қилган. 11-та она (68,7%) қиз болалар хайз кўришининг мунтазам 
холда бўлиши уларнинг турмушига чиқишига тайёр холдаги меъзон бўлмаслиги хақида 
фикр баён қилганлар. 

Ўспирин-қиз болаларнинг репродуктив саломатлик хақида маълумотларга эга 
бўлиши уларнинг келажакдаги хаёти ва саломатлигининг мухофаза қилишига катта 
ахамиятга эгадир.  

Репродуктив саломатлик бўйича сифат кўрсаткичини текширган пайтимизда 
топилган камчиликларни Режалаштириш, Тадбиқ этиш, Ўрганиш ва Амалга ошириш 
инструменти ёрдамида ўзгартиришлар киритилди. 

Режалаштириш: Бирламчи тиббий буғинида ишлайдиган барча 
шифокорларнинг репродуктив саломатлик бўйича назарий ва амалий билимларини 
ошириш. Текшириш манбаи: ҚВП врачлари билан интервьюлар ўтказиш хамда 
врачларлар томонидан ўтказилган консультацияларда қатнашиш ва назорат қилиш. 
«Ж.Юсупов» ҚВП тиббий хизмат кўрсатадиган худудда истиқомат қилайдиган фертил 
ёшдаги аёллар ва ўспирин қиз-болалар орасида репродуктив саломатлик бўйича 
маданий-оқартув ва тарғибот-ташвиқот ишларини олиб бориш. Текшириш манбаи: 
Фертил ёшдаги аёллар ва ўспирин қиз-болалар билан интервьюлар ўтказиш. 
«Ж.Юсупов» ҚВПда ишлайдиган шифокорларни БИВ-ни қўйиш амалиётини ўргатиш 
(имконият топилганда). Текшириш манбаи: Шифокорларни БИВ-ни қўйган пайтида 
қатнашиш ва уларнинг БИВ-ни қўйишга таалуқли назарий ва амалий билимларини 
текшириш. 

Тадбиқ этиш: Самарқанд вилоят Пастдарғом туман «Ж.Юсупов» ҚВПда 
ишлайдиган барча шифокорларнинг репродуктив саломатлик бўйича назарий ва 
амалий билимларини ошириш мақсадида семинар-тренинг машғулотлари ўтказилди 
ва бу мавзуга оид барча масалалар муҳокама қилинди. Хамда репродуктив саломатликга 
таалуқли информацион материаллар (китоблар, буклетлар ва ҳоказо) тарқатилди. 
«Ж.Юсупов» ҚВП тиббий хизмат кўрсатадиган худудда истиқомат қилайдиган фертил 
ёшдаги аёллар ва ўспирин қиз-болалар орасида репродуктив саломатлик бўйича 
билимларини ошириш мақсадида эса махалла раислари билан келишилган холда 
фертил ёшдаги аёллар ва ўспирин қиз-болалар битта белгиланган жойга йиғилди ва 
уларга ҚВП шифокорлари томонидан репродуктив саломатлик бўйича маърузалар 
ўқилди ва амалий ёрдам кўрсатилди. «Ж.Юсупов» ҚВПда ишлайдиган шифокорларни 
БИВ-ни қўйиш амалиётини ўргатиш мақсадида Пастдарғом туман марказий 
шифохонасида ишлайдиган малакали акушер-гинеколог таклиф этилди ва бу 
мутахассис ҚВП шифокорларини БИВ-ни қўйиш амалиётига ўргатди ва хар бир 
шифокордан бу амалиётни қилиб беришини сўради.  

Ўрганиш: ҚВП врачлари билан интервьюлар ўтказганимизда бизлар шунга амин 
бўлдикки репродуктив саломатлик бўйича ўтказилган семинар-тренингдан кейин 
шифокорларнинг мазкур мавзу бўйича назарий ва амалий билимлари анча ошган. 
Врачларлар томонидан ўтказилган консультацияларда қатнашиб ва назорат 
қилганимизда хам юқорида қайд этилган фикримизга келдик. Репродуктив саломатлик 
мавзуси бўйича ўтказилган маърузалардан сўнг фертил ёшдаги аёллар ва ўспирин қиз-
болаларнинг хам билими анча ошди ва улар келажакда ўзига керак бўлган 
маълумотларга эга бўлишди. Шифокорларни БИВ-ни қўйган пайтида қатнашганимизда 

ва уларнинг БИВ-ни қўйишган таалуқли назарий ва амалий билимларини 
текширганимизда ижобий натижаларга эга бўлдик.  

Амалга ошириш: Юқорида қайд этилган ишларни келажакда ҳам давом эттириш 
керак. Бизнинг Самарқанд вилоят Пастдарғом туман худудидаги бошқа бирламчи 
тиббий буғинига кирувчи ҚВП-ларда хам репродуктив саломатлик бўйича ишларини 
олиб бориш тўғрисидаги сифат кўрсаткичини текшириш ва агар мазкур касаллик 
бўйича сифат кўрсаткичи суст бўлса уни бартараф этиш лозим.  

 
ХУЛОСА 
Шундай қилиб, фертил ёшдаги аёллар орасида ва халқ орасида репродуктив 

саломатлик ва уни мухофаза қилиш хақида кенгайтирилган маданий-оқартув 
ишларини олиб бориш керак. Ўспирин-қизлар ва фертил ёшдаги аёллар жинсий хаёт 
хақидаги маълумотларни ойнома, кинофильм ва танишларидан эмас, балки врач-
мутахассислардан олишни ташкиллаштириш. Аёлларни контрацепция усулларидан 
тўғри фойдаланишга ўргатиш. ҚВПда ишлайдиган шифокорларни репродуктив 
саломатлик бўйича келажакда назарий ва амалий билимларини ошириб бориш зарур. 
Бошқа ҚВП-ларда ишлайдиган врачларни БИВ-ни қўйиш бўйича амалий билимларини 
бойитиш. 

